
FJALA E HAPJES 

Të nderuar zonja dhe zotrinj, 

I nderuari zoti kryetar i Kryesisë së Kuvendit 

Popullor Pjetër Arbnori, 

Të nderuar zotrinj ministra dhe deputetë, 

Duke shprehur keqardhjen që drejtori i Institutit të 

Historisë të Prishtnës dr. Seit Lipa u pengua nga policia serbe 
që të marrë pjesë në këtë Sesion Shkencor ku do të mbante 

fjalën e hapjes që ishte parashikuar, e konsideroj si një nder të 
veçantë për mua dhe Institutin e Historisë që përfaqësoj që të 
hap këtë Sesion Shkencor jubilar kushtuar njërës prej ngjarjeve 
madhore të historisë sonë kombëtare ku u shpreh aspirata 
mbarëshqiptare për realizimin e idealeve shekullore për 
bashkim kombëtar. 

Konferenca që po përkujtojmë sot u mbajt në një moment 
kyç të historisë sonë e cila krijoi shpresa për realizimin e së 
drejtës historike për vetëvendosje. Zgjidhja e kësaj çështje varej 
nga rrethanat politike të brendshme dhe të jashtme dhe përbënte 
një obligim të madh për forcat politike drejtuese që kishin 
marrë mbi vete këtë barrë. Mirëpo, siç dihet, në kundërshtim me 
aspiratat mbarëkombëtare dhe në kundërshtim me vendimet e 
Konferencës së Bujanit, Kosovës dhe viseve të tjera shqiptare 

në ish-Jugosllavi jo vetëm që iu mohua e drejta për realizimin e 

asaj aspirate, por atyre iu imponua një robëri e re e vendosur me 

gjak e terror, e cila fatkeqësisht vazhdon edhe sot e kësaj dite. 

Harresa 50 vjeçare për Konferencën e Bujanit nuk ishte e 

rastit si shumë ngjarje të tjera dhe ajo për arsye të njohura 

politike e konjukturale u la mënjëanë dhe nuk u trajtua ashtu siç 

e meritonte. 

Shpreh bindjen se studiuesit nga Shqipëria dhe Kosova si 

dhe pjesëmarrësit e kësaj ngjarje do ta ndriçojnë atë në mënyrë 

objektive e të dokumentuar. 

E deklaroj të hapur këtë Sesion Shkencor Jubilar kushtuar 

50-vjetorit të Konferencës së Bujanit. 

zK 

Telegrami përshëndetës i Dr. Ibrahim Rugovës — kryetar 

i Republikës së Kosovës, dërguar organizatorëve dhe 

pjesëmarrësve të Sesionit Shkencor Jubilar për 50-vjetorin e 

Konferencës së Bujanit. 

Konferenca e Bujanit ka një rëndësi të veçantë në 

historinë e re shqiptare si një afirmim i fuqishëm i identitetit 

politik të Kosovës dhe i vullnetit të popullit të Kosovës për 

bashkimin kombëtar, vullnet ky që u shua me dhunë. Përkujtimi 

i kësaj ngjarjeje në këtë kohë riorganizimesh në Ballkanin e 

trazuar është një inspirim dhe mbështetje për përpjekjet e sotme 

për realizimin e vullnetit politik të popullit të Kosovës. 

Prishtinë, 7 janar 1994 Dr. Ibrahim Rugova


